
	Կատարողը պետք է իրականացնի Պատվիրատուի հաշվապահական հաշվառման պարտականություննրը, ամբողջությամբ իրականացնի գլխավոր հաշվապահի պարտականությունները: Մասնավորապես՝ իրականացնել գործառնությունների ձևակերպում հաշվապահական հաշվառման ծրագրում, հարկային հաշվետվությունների պատրաստում և ներկայացում ՀՀ ՊԵԿ, վճարային տեղեկագրերի պատրաստում և ներկայացում բանկեր, հաշվետվությունների ներկայացում ՀՀ ՏԿԵՆ, հաշվապահական հաշվառմանը վերաբերող և ֆինանսական գործառույթներին վերաբերող նամակագրությունների պատասխանում, ներքին աուդիտի հետ աշխատանքների՝ հաշվապահական բաժնին վերաբեվող հարցերի, աուդիտի շրջանակներում, աշխատավարձի հաշվարկում և վճարում, կադրային գործ, հրամանների պատրաստում: Ինչպես նաև առկա խախտումների վերացում և ճշգրտում։
ՀՀ ԿԱ ՊԵԿ և այլ լիազոր մարմինների կողմից կազմակերպված ստուգումների ժամանակ փաստաթղթերի և տվյալների տրամադրում,  ներկայության ապահովում, ստուգման ակտի պատշաճ ամփոփում, նշված ժամանակահատվածում սույն հավելվածով սահմանված ժամանակահատվածի ընթացքում: Հաշվապահական հաշվառման կազմակերպման ու վարման համար պատասխանատու անձինք հաշվապահական հաշվառումը կարգավորող իրավական ակտերի պահանջները խախտելու համար պատասխանատվություն են կրում Վարչական իրավախախտումների վերաբերյալ Հայաստանի Հանրապետության օրենսգրքով և այլ օրենքներով սահմանված կարգով՝ միայն առաջացած տույժերի և տուգանքների մասով: Կատարողը պետք է ունենա փորձագետ հաշվապահ կամ աուդիտոր, որն ունի ղեկավարման նվազագույնը 10 տարվա փորձ՝ համապատասխան ոլորտում և  բարձրագույն տնտեսագիտական կրթություն:
Ամբողջական ՖՀՄՍ-ների պահանջների համաձայն տարեկան ֆինանսական հաշվետվությունների կազմման մասնագետ, որը պետք է ունենա բարձրագույն կրթություն և փորձագետ հաշվապահի/աուդիտորի որակավորում։
ՖՀՄՍ-ներին համապատասխան տարեկան ֆինանսական հաշվետվությունների պատրաստման առնվազն 5 տարվա աշխատանքային փորձ։
Աշխատավարձի հաշվարկման հաշվապահ, որն ունի առնվազն 3 տարվա աշխատանքային փորձ։
Մասնագիտացված կազմակերպության կազմում պետք է ներառվի ամբողջական ՖՀՄՍ-ների պահանջների համաձայն տարեկան ֆինանսական հաշվետվությունների պատրաստման մասնագետ, որը պետք է ունենա ՀՀ-ում մասնագիտացված կառույցի կողմից տրված Փորձագետ հաշվապահի որակավորում։
Ծառայությունների մատուցման ավարտից առնվազն 5 օր առաջ պատրաստ լինելու Պատվիրատուին հանձնել իր տիրապետման տակ գտնվող, իրեն հանձնված կամ իր կողմից կազմված բոլոր փաստաթղթերը, համակարգչային (էլեկտրոնային) կրիչների վրա գտնվող տեղեկատվությունը, այդ թվում՝ հաշվապահական  հաշվառման փաստաթղթերը /սկզբնական փաստաթղթեր, գրանցամատյաններ, հաշվետվություներ և այլն/, հաշվապահական հաշվառման վարման համակարգչային ծրագիրը իր բոլոր մուտքի և օգտագործման թույլտվություններով: Հանձնման ենթակա նշված նյութերը պետք է լինեն այն տեսքով և ձևակերպված, որոնք առկա են կատարողի մոտ հանձնման պահի դրությամբ: Կատարողի կողմից նշված նյութերի հանձնումը և Պատվիրատուի կողմից դրանց ընդունումը արձանագրվում է համապատասխան հանձնման-ընդունման ակտով, և այն պետք է կատարվի ոչ ուշ քան վերջին ամսվա հանձնման-ընդունման արձանագրության հաստատման համար սահմանված օրը: Պետք է ունենա մասնագիտական պատասխանատվության ապահովագրություն։
Վերոնշյալ ծառայությունները պետք է իրականացվի https://big4accountingfirms.com/top-10-accounting-firms/ կամ 
https://big4accountingfirms.org/the-top-accounting-firms-in-the-world/ կայքերից որևէ մեկում տեղադրված ցանկում ներառված լավագույն 10 հաշվապահական ցանցերի լիիրավ անդամ հանդիսացող կազմակերպությունների կողմից:
Վերոնշյալ ծառայությունները պետք է իրականացվի ՀՀ ֆինանսների նախարարության կողմից հավատարմագրված միակ մասնագիտացված կառույցի՝ «Հայաստանի աուդիտորների և փորձագետ հաշվապահների պալատ» ՀԿ-ի (www.aaaa.am) Ռեեստրում առնվազն 2 տարի գրանցված կազմակերոպություների կողմից, որոնց ցանկը հրապարակված է կառույցի պաշտոնական կայքի «Ռեեստր» բաժնում (http://reestr.aaaa.am/):
Պետք է ունենա մասնագիտական պատասխանատվության ապահովագրություն:

